
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
2015 во вылӧ Коми Республика мутасын уна патераа керкаясын ӧтувъя эмбур капитальнӧя дзоньталӧм серти дінму уджтас збыльмӧдан недыр кадся план вынсьӧдӧм йылысь
Россия Федерацияса оланін кодекслӧн 168 статьяса 7 пункт, «Коми Республикаса мутасын уна патераа керкаясын ӧтувъя эмбур капитальнӧя дзоньталӧм котыртӧм йылысь»  Коми Республикаса Оланпас серти Коми Республикаса Веськӧдлан котыр шуис: 

1. Вынсьӧдны 2015 во вылӧ Коми Республика мутасын уна патераа керкаясын ӧтув эмбур капитальнӧя дзоньталӧм серти дінму уджтас збыльмӧдан недыр кадся план содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь. 

3. Тайӧ шуӧмсӧ олӧмӧ пӧртӧм бӧрся видзӧдны Коми Республикаса архитектура да стрӧитчан министр В.П. Кучеринлы.  

Коми Республикалӧн

Веськӧдлан котырса Веськӧдлысь                                                    В. Тукмаков

Сыктывкар

2015 вося моз тӧлысь 24 лун

379 №
ВЫНСЬӦДӦМА

Коми Республикаса Веськӧдлан котырлӧн

2015 во моз тӧлысь 24 лунся 379 №-а шуӧмӧн

(содтӧд)
2015 во вылӧ Коми Республика мутасын уна патераа керкаясын ӧтувъя эмбур капитальнӧя дзоньталӧм серти дінму уджтас збыльмӧдан
НЕДЫР КАДСЯ ПЛАН

I. Панас

2014-2043 вояс вылӧ Коми Республикаын уна патераа керкаясын ӧтувъя эмбур капитальнӧя дзоньталӧм серти дінму уджтас збыльмӧдан  недыр кадся план серти, мый вынсьӧдӧма Коми Республикаса Веськӧдлан котырлӧн 2013 во  ӧшым тӧлысь 30 лунся 572 №-а шуӧмӧн, (водзӧ лӧсялӧмӧн — Недыр кадся план, Дінму уджтас) лӧсьӧдӧма Россия Федерацияса олнін кодекс, «Коми Республика мутасын уна патераа керкаясын ӧтувъя эмбур капитальнӧя дзоньталӧм котыртӧм йылысь» Коми Республикаса Оланпас (водзӧ — Оланпас) серти Дінму уджтас збыльмӧдӧм, уна патераа керкаясын ӧтувъя эмбур капитальнӧя дзоньталан кадколастъяс стӧчмӧдӧм, уна патераа керкаясын ӧтувъя эмбур капитальнӧя дзоньталӧм вылӧ планируйтан могмӧс сикасъяс да (либӧ) уджъяс стӧчмӧдӧм могысь.  

II. Коми Республикаын муниципальнӧй юкӧнъяслӧн лыддьӧг,

кутшӧмъяс пырӧдчӧны Недыр кадся планӧ
а) «Сыктывкар» кар кытшса муниципальнӧй юкӧн;

б) «Воркута» кар кытшса муниципальнӧй юкӧн;

в) «Инта» кар кытшса муниципальнӧй юкӧн;

г) «Печора» муниципальнӧй районса муниципальнӧй юкӧн;

д) «Сосногорск» муниципальнӧй районса муниципальнӧй юкӧн;

е) «Княжпогост» муниципальнӧй районса муниципальнӧй юкӧн;

ж) «Кӧрткерӧс» муниципальнӧй районса муниципальнӧй юкӧн;

з) «Сыктывдін» муниципальнӧй районса муниципальнӧй юкӧн;

и) «Вуктыл» муниципальнӧй районса муниципальнӧй юкӧн;

к) «Луздор» муниципальнӧй районса муниципальнӧй юкӧн;

л) «Мылдін» муниципальнӧй районса муниципальнӧй юкӧн;

м) «Удора» муниципальнӧй районса муниципальнӧй юкӧн;

н) «Емдін» муниципальнӧй районса муниципальнӧй юкӧн;

о) «Чилимдін» муниципальнӧй районса муниципальнӧй юкӧн;

п) «Усинск» кар кытшса муниципальнӧй юкӧн;

р) «Ухта» кар кытшса муниципальнӧй юкӧн;

с)  «Изьва» муниципальнӧй районса муниципальнӧй юкӧн;

т)  «Кулӧмдін» муниципальнӧй районса муниципальнӧй юкӧн;

у) «Койгорт» муниципальнӧй районса муниципальнӧй юкӧн.
Уна патераа керкаяслӧн лыддьӧг, кутшӧмъясын кӧсйӧны нуӧдны  Недыр кадся план олӧмӧ пӧртӧм могысь капитальнӧя дзоньталӧм, (водзӧ - Лыддьӧг), кутшӧмӧс лӧсьӧдӧма Коми Республикаын меставывса асвеськӧдлан органъясӧн вынсьӧдӧм муниципальнӧй районса (кар кытшса) муниципальнӧй юкӧнын меститчӧм уна патераа керкаясын ӧтувъя эмбур капитальнӧя дзоньталӧм серти дінму уджтас збыльмӧдан недыр кадся планъяс подув вылын, индӧма тайӧ Недыр кадся план дорӧ 1 содтӧдын. 

III. Сьӧмӧн могмӧдӧм

Недыр кадся план сьӧмӧн могмӧдан ӧшмӧсъясӧн лоӧны уна патераа керкаясын жыръяс киын кутысьяслӧн сьӧм, кутшӧмъясӧс найӧ мынтӧны  капитальнӧя дзоньталӧм вылӧ взносӧн.  

Дінмуса оператор сьӧмӧн могмӧдӧ уна патераа керкаын ӧтувъя эмбур капитальнӧя дзоньталӧмсӧ, кӧні жыръяс киын кутысьяс лӧсьӧдӧны дінмуса оператор тшӧт вылын капитальнӧя дзоньталан фонд, Недыр кадся план збыльмӧдӧм могысь сэтшӧм мындаын, кутшӧм оз вевтырт «Коми Республика мутасын меститчысь уна патераа керкаын ӧтувъя эмбур капитальнӧя дзоньталӧм кузя услугаяс да (либӧ) уджъяс  серти медыджыд донлысь, кодӧс вермас мынтыны дінмуса оператор капитальнӧя дзоньталӧм вылӧ мынтысьӧмлӧн медічӧт ыджда серти артмӧдӧм капитальнӧя дзоньталан фондлӧн сьӧм тшӧт весьтӧ, ыджда урчитӧм йылысь» Коми Республикаса Веськӧдлан котырлӧн 2014 во косму тӧлысь 8 лунся 143 №-а шуӧмӧн урчитӧм Коми Республика мутасын уна патераа керкаын ӧтувъя эмбур капитальнӧя дзоньталӧм вылӧ могмӧсъяслысь да (либӧ) уджъяслысь медыджыд донсӧ.  
Недыр кадся план сьӧмӧн могмӧдан ӧтувъя йӧрышыс петкӧдлӧма таблицаын. 
Таблица

	Д/в

№


	Муниципальнӧй юкӧнъяслӧн ним


	ставыс, шайт

	
	
	

	
	
	

	1
	 2
	3 

	1.
	 «Сыктывкар» кар кытш 
	18 359 355,00

	2.
	 «Воркута» кар кытш 
	86 006 924,00

	3.
	 «Инта» кар кытш 
	47 536 513,25

	4.
	 «Вуктыл» муниципальнӧй юкӧн
	9 407 765,00

	5.
	 «Печора» муниципальнӧй юкӧн
	27 049 668,80

	6.
	 «Княжпогост» муниципальнӧй юкӧн
	13 613 100,00

	7.
	 «Емдін» муниципальнӧй юкӧн 
	5 050 000,00

	8.
	 «Луздор» муниципальнӧй юкӧн 
	1 430 331,90

	9.
	 «Сыктывдін» муниципальнӧй юкӧн 
	4 000 000,00

	10.
	 «Мылдін» муниципальнӧй юкӧн 
	7 446 380,00

	11.
	 «Удора» муниципальнӧй юкӧн 
	65 261 520,00

	12.
	 «Чилимдін» муниципальнӧй юкӧн 
	2 911 401,00

	13.
	 «Сосногорск» муниципальнӧй юкӧн
	3 444 842,00

	14.
	 «Кӧрткерӧс» муниципальнӧй юкӧн
	16 441 610,00

	15.
	 «Изьва» муниципальнӧй юкӧн 
	16 774 288,03

	16.
	 «Ухта» кар кытш 
	31 643 920,00

	17.
	 «Усинск» кар кытш
	48 376 339,44

	18.
	 «Кулӧмдін» муниципальнӧй юкӧн
	3 316 684,00

	19.
	 «Койгорт» муниципальнӧй юкӧн
	714 605,00

	
	Ставнас
	408 785 247,42


IV. Недыр кадся план збыльмӧдӧмлӧн планируйтан петкӧдласъяс 

2015 во вылӧ капитальнӧя дзоньталӧм серти дінму уджтас збыльмӧдан Недыр кадся план олӧмӧ пӧртӧмлӧн планируйтан петкӧдласъяс индӧмаӧсь тайӧ Недыр кадся план дорӧ 3 содтӧдын.

V. Дзоньталӧм сикасъяс серти уна патераа керкаяслӧн реестр

2015 во вылӧ Коми Республикаын капитальнӧя дзоньталӧм вылӧ удж сикасъяс серти уна патераа керкаяслӧн реестр индӧма тайӧ Недыр кадся план дорӧ 2 содтӧдын. 

